
INFORMACIJA O PODNESENIM GODIŠNJIM FINANSIJSKIM IZVJEŠTAJIMA 

POLITIČKIH STRANAKA ZA 2025. GODINU 

U skladu s članom 12. stav (1) Zakona o finansiranju političkih stranaka (“Službeni glasnik BiH”, br. 

95/12 i 41/16), političke stranke imaju obavezu vođenja evidencije o svojim prihodima i rashodima te 

podnošenja Centralnoj izbornoj komisiji Bosne i Hercegovine finansijskog izvještaja za svaku 

kalendarsku godinu (računovodstvenu godinu). Finansijski izvještaj se, u skladu s odredbom iz člana 12. 

stav (4) ovog Zakona, podnosi do 31. marta naredne godine, u formi koju odobri Centralna izborna 

komisija Bosne i Hercegovine. 

U skladu s odredbama člana 3. stav (1) i člana 5. Pravilnika o finansijskim izvještajima političkih 

stranaka (“Službeni glasnik BiH”, br. 19/26), politička stranka godišnji finansijski izvještaj podnosi 

Centralnoj izbornoj komisiji Bosne i Hercegovine u elektronskoj formi putem aplikacije, dok potvrdu o 

podnesenom godišnjem finansijskom izvještaju u elektronskoj formi i obrasce godišnjeg finansijskog 

izvještaja, odštampane iz aplikacije u PDF formatu, ovjerene potpisom ovlaštenog lica i pečatom 

političke stranke, politička stranka dostavlja Centralnoj izbornoj komisiji Bosne i Hercegovine i u tvrdoj 

kopiji.  

Centralna izborna komisija Bosne i Hercegovine je 12. marta 2026. godine uputila akt svim političkim 

strankama, kojim ih je upozorila na zakonsku obavezu podnošenja godišnjeg finansijskog izvještaja za 

2025. godinu do 31. marta 2026.  

Godišnji finansijski izvještaj za 2025. godinu podnijelo je 119 političkih stranaka, što čini 59,20 % od 

ukupno 201 političke stranke s evidencije Centralne izborne komisije Bosne i Hercegovine.  

Godišnji finansijski izvještaj za 2025. godinu Centralnoj izbornoj komisiji Bosne i Hercegovine nisu 

podnijele 82 političke stranke, što čini 40,80 % od ukupnog broja političkih stranaka s evidencije 

Centralne izborne komisije Bosne i Hercegovine.  

 

 
Grafikon broj 1: Procenat podnesenih finansijskih izvještaja  

 

Od 82 političke stranke koje nisu podnijele godišnji finansijski izvještaj, pet političkih stranaka je 

godišnji finansijski izvještaj za 2025. godinu podnijelo suprotno odredbama Pravilnika o finansijskim 

izvještajima političkih stranaka, i to: četiri političke stranke su godišnji finansijski izvještaj podnijele 

samo putem aplikacije, dok je jedna politička stranka godišnji finansijski izvještaj podnijela u tvrdoj 

kopiji.  

Među političkim strankama koje nisu podnijele godišnji finansijski izvještaj za 2025. godinu je 37 

političkih stranaka kojima je Centralna izborna komisija Bosne i Hercegovine 09. aprila 2026. godine, 

zbog nedostavljanja godišnjeg finansijskog izvještaja za 2023. godinu, izrekla administrativnu mjeru 

kojom im se uskraćuje pravo kandidiranja na narednim izborima (Opći izbori 2026. godine).  

Također, Centralna izborna komisija Bosne i Hercegovine je zbog nedostavljanja godišnjih finansijskih 

izvještaja za 2023. i 2024. godinu pokrenula postupak protiv 13 političkih stranaka (jedna politička 

stranka nije podnijela godišnji finansijski izvještaj za 2023. godinu i 12 političkih stranaka nije podnijelo 

godišnji finansijski izvještaj za 2024. godinu).  

Političkim strankama koje nisu podnijele godišnji finansijski izvještaj za 2025. godinu Centralna izborna 

komisija Bosne i Hercegovine uputit će urgenciju za dostavljanje finansijskog izvještaja, čime im se, u 

skladu s odredbom iz člana 14. stav (3) Zakona o finansiranju političkih stranka, daje mogućnost da prije 

izricanja kazne ili preduzimanja administrativne mjere dobrovoljno postupe i podnesu finansijske 

izvještaje. 

 

Struktura izvora finansiranja političkih stranaka  

U skladu s odredbama člana 3. stav (1) Zakona o finansiranju političkih stranaka, političke stranke se 

mogu finansirati iz: 

a) članarina, 

b) dobrovoljnih priloga pravnih i fizičkih lica,  

c) izdavačke djelatnosti, prodaje propagandnog materijala i organiziranja stranačkih 

manifestacija, 

d) prihoda od imovine u vlasništvu političke stranke, 

e) budžeta Bosne i Hercegovine, entitetskih budžeta, kantonalnih budžeta i budžeta Brčko 

distrikta BiH te budžeta drugih jedinica lokalne uprave i samouprave u skladu sa zakonom i 

f) dobiti od preduzeća koja su u vlasništvu političke stranke. 

Prema podacima iz finansijskih izvještaja, političke stranke su se u 2025. godini finansirale iz sljedećih 

izvora: 

 

 

 

 

 

 

 

 

 

 

 

 

 

 

 

 

 

 

 

 
 

Tabela broj 1: Struktura izvora finansiranja političkih stranaka u 2025. godini 

I Prihodi 
Iznos  Struktura 

(KM) (%) 

1 Članarina 2.281.246,10 9,42 

2 Prilozi fizičkih lica 2.356.566,08 9,73 

3 Prilozi pravnih lica  23.730,00 0,10 

4 Prihodi od imovine 560.963,73 2,32 

5 
Prihodi od dobiti preduzeća u 

vlasništvu političke stranke 
0,00 0,00 

6 

Nenovčane donacije i računi koje 

politička stranka nije imala 

obavezu platiti 

276.902,07 1,14 

7 Prihodi iz budžeta  18.249.039,37 75,34 

8 Prihodi od propagande 0,00 0,00 

9 Ostali prihodi i drugo 472.352,16 1,95 

  Ukupni prihodi  24.220.799,51 100,00 

II 
Dugovanja političkih stranaka 

na dan 31. 12. 2025. godine 
6.570.082,49  

Struktura izvora finansiranja političkih stranka u 2025. godini predstavljena je na grafikonu broj 2:  

 

 
Grafikon broj 2: Struktura izvora finansiranja političkih stranaka u 2025. godini 

 

Podaci o izvorima finansiranja svake političke stranke pojedinačno te struktura prihoda navedeni su u 

Prilogu 3.  

Na osnovu podataka iz finansijskih izvještaja političkih stranaka za 2025. godinu, u ovom izvještajnom 

periodu stranke su se finansirale iz vlastitih izvora (prihoda političkih stranaka) u procentu od 78,66, dok 

su za finansiranje koristile i tuđe izvore (obaveze političkih stranaka – pozajmice, obaveze prema 

dobavljačima, obaveze prema zaposlenim i sl.) u procentu od 21,34, što je predstavljeno na narednom 

grafikonu. 

 

Grafikon broj 3: Odnos prihoda i dugovanja političkih stranaka 

U tabeli broj 2. dat je uporedni pregled izvora finansiranja političkih stranaka u periodu od 2022. do 

2025. godine. 

 

I Prihodi 2022. godina 2023. godina 2024. godina 2025. godina 

1 Članarina 1.678.580,88 1.806.262,60 2.571.348,43 2.281.246,10 

2 Prilozi fizičkih lica 6.045.069,81 1.349.390,41 3.641.080,85 2.356.566,08 

3 Prilozi pravnih lica  587.697,59 103.450,00 433.956,40 23.730,00 

4 Prihodi od imovine 633.627,91 880.899,66 670.779,16 560.963,73 

5 

Prihodi od dobiti 

preduzeća u 

vlasništvu političke 

stranke 

0,00 0,00 0,00 0,00 

6 

Nenovčane donacije i 

računi koje politička 

stranka nije imala 

obavezu platiti 

505.644,06 227.138,98 397.089,00 276.902,07 

7 Prihodi iz budžeta  19.636.417,69 19.731.946,92 20.997.241,74 18.249.039,37 

8 
Prihodi od 

propagande 
0,00 0,00 0,00 0,00 

9 Ostali prihodi i drugo 1.007.541,06 572.330,20 964.451,09 472.352,16 

  Ukupni prihodi  30.094.579,00 24.671.418,77 29.675.946,67 24.220.799,51 

II 

Dugovanja političkih 

stranaka na dan 31. 

12. 2025. 

10.106.215,13 6.239.246,70 6.974.721,17 6.570.082,49 

 
Tabela broj 2: Struktura izvora finansiranja političkih stranka u periodu od 2022. do 2025. godine 

U skladu s odredbama iz člana 13. stav (5) Zakona o finansiranju političkih stranaka i člana 36. stav (1) 

Pravilnika o finansijskim izvještajima političkih stranaka, Centralna izborna komisija Bosne i 

Hercegovine godišnje finansijske izvještaje političkih stranaka s podacima o izvorima finansiranja, 

rashodima i obavezama objavljuje na svojoj veb-stranici www.izbori.ba. 

 

24. april 2026. godine. 

 

 

 

 

 

 

 

PREGLED PRILOGA: 

 

- Prilog 1. Pregled političkih stranaka koje su podnijele godišnji finansijski izvještaj za 2025. 

godinu 

- Prilog 2. Pregled političkih stranaka koje nisu podnijele godišnji finansijski izvještaj za 

2025. godinu 

- Prilog 3. Struktura izvora finansiranja političkih stranaka u 2025. godini 

 

http://www.izbori.ba/

